
Р Е Ф Е РАТ
ЗА ИЗБОР НА НАСТАВНИК ВО НАСЛОВНО ЗВАЊЕ НАСЛОВЕН ВОНРЕДЕН 

ПРОФЕСОР ЗА НАСТАВНО-НАУЧНАТА ОБЛАСТ СМЕТКОВОДСТВО НА 
ЕКОНОМСКИ ФАКУЛТЕТ ПРИ 

УНИВЕРЗИТЕТ „ГОЦЕ ДЕЛЧЕВ“ ВО ШТИП

Cо Одлука бр. 1202-36/7 од 22.1.2021 година, донесена на 199. седница на Наставно-
научниот совет на Економски факултет, одржана на 21.1.2021 година, определени сме за 
членови на Рецензентска комисија за избор на наставник во насловно звање насловен 
вонреден професор за наставно-научната област сметководство на Економскиот 
факултет при Универзитетот „Гоце Делчев“ во Штип, во состав:

 – д-р Оливера Ѓоргиева-Трајковска, редовен професор на Економски факултет при 
Универзитет „Гоце Делчев”, Штип (претседател);

 – д-р Благица Колева, вонреден професор на Економски факултет при Универзитет 
„Гоце Делчев”, Штип (член).

 – д-р Ристе Темјановски, редовен професор на Економски факултет при Универзитет 
„Гоце Делчев”, Штип (член).

Конкурсот за овој избор беше објавен во весниците „Слободен печат” и „Коха” на 
24.12.2020 година и во предвидениот рок се пријави единствено кандидатот                    д-р 
Иван Игњатов.

Врз основа на приложената документација од кандидатот, чест ни е на Наставно-
научниот совет на Економскиот факултет при Универзитетот „Гоце Делчев“ - Штип  да му 
го поднесеме следниов

 И З В Е Ш Т А Ј

Биографски податоци
Д-р Иван Игњатов е роден на 11.6.1974 година во Скопје. Основно и средно 

образование завршува во родниот град, а во 1993/1994 година се запишал на Економскиот 
факултет при Универзитетот „Св. Кирил и Методиј“ во Скопје, насока Меѓународно 
економски односи и истиот го завршил во предвидениот временски период. Во 2008 
година се запишал на постдипломските студии на Економскиот факултет при Европскиот 
универзитет во Република Македонија, на отсекот Маркетинг, каде што во 2010 година 
успешно го одбранил магистерскиот труд на тема „Креирање на производ за настап на 
странските пазари“ и се стекнува со научен степен магистер на економски науки. Во 2011 
година се запишал на докторски студии на истоимениот факултет и на 11.6.2013 година 
успешно го одбранил докторскиот труд на тема „Развој на системот за ревизија и контрола 
за ефикасно искористување на европските фондови во периодот 2007- 2013“ и се стекнал 
со диплома доктор на економски науки. 

Кандидатот во периодот 1999 година до денес има богато работно искуство:
 – Финансов книговодител во АГД „Илинден“ во Финансиски сектор – Централа 

(декември 1999 – февруари 2002).
Одговорен за водење евиденција и контрола на наплатата, контрола на  спорните 

побарувања и изработка на годишните финансиски извештаи.
 – Комерцијален менаџер во АД УСА - МАК компјутерс Скопје во Комерција (февруари 

– јуни 2002).
Одговорен за набавка и продажба на информатичка техника и технологија, подготовка 

на сметководствени софтверски решенија – апликации.

• Во периодот јуни 2002 – денес работи во Државниот завод за ревизија на Република 
Македонија / Ревизорско тело за ревизија на инструментот за претпристапна помош 
(ИПА) на следните работни места: 

 – Државен ревизор во Сектор за финансиска ревизија, Државен завод за ревизија (јуни 
2002 – март 2005).
Одговорен за вршење на финансиска ревизија согласно со меѓународните ревизорски 

стандарди и стандардите за државна ревизија.
 – Државен ревизор – раководител на ревизорска екипа во Сектор за ревизија на 

успешност (март 2002 – мај 2007).
Одговорен за организирање и извршување на ревизијата на успешност (Sound 

financial management audit / Performance audit) користејќи ги стандардите за државна 
ревизија и меѓународните ревизорски стандарди. 

 – Стажант во Европскиот Суд на Ревизори, Луксембург, Кралство Луксембург 
(октомври 2006 – март 2007).
Д-р Иван Игњатов бил прв претставник од Државниот завод за ревизија кој бил 

испратен на стажирање/стручно усовршување во Европскиот суд на ревизори во 
Луксембург за вршење на ревизија на средствата од Европската Унија, Сектор за ревизија 
на трошоците поврзани со централните и источните европски земји и ревизија на 
успешност на ЕУ/КАРДС програмите.

 – Раководител на Ревизорско тело за ревизија на претпристапните фондови на 
Европската Унија во Република Македонија  (јули 2007 – јуни 2011)
Одговорен за воспоставување и функционирање на Ревизорското тело за ревизија 

на претпристапни фондови на Европската Унија во Република Македонија, комуникација 
со генералните директорати при Европската комисија, спроведување на ревизии на ИПА 
фондовите со цел да се изврши верифицирање дали системот на управување и контрола 
функционира ефикасно и верификација на работењето на ИПАРД агенцијата.

 – Самостоен државен ревизор, Сектор за финансиска ревизија (јуни – дек. 2011)
Одговорен за спроведување ревизија на субјекти од областа на социјалната политика, 

работните односи, пензиско и инвалидско осигурување, државниот буџет и буџетот на 
единките и субјекти во областа на здравството.

 – Советник на главниот ревизор за ИПА и в.д. помошник главен ревизор за ИПА 
компонента 5 (ИПАРД) (декември 2011 – јуни 2012)
Одговорен да го советува главниот ревизор за сите прашања поврзани со ревизијата 

и функционирањето на Ревизорското тело, обезбедување на квалитет на извршените 
ревизии, меѓународната соработка на Ревизорското тело со Европската комисија, 
Европскиот суд на ревизори, меѓународните ревизорски организации и како в.д. помошник 
за ИПАРД, одговорен за организирање и спроведување на системски ревизии, ревизии на 
операции и финансиски ревизии во ИПА Комонента 5 – Рурален развој (ИПАРД).

 – Помошник главен ревизор за ИПА компонента 2 (Прекугранична соработка)          
(јуни 2012 – октомври 2013)
Одговорен за контрола на квалитетот на ревизорската работа и координација на 

активностите и одговорен за комуникација со Европската комисија за сите активности 
поврзани со ревизијата.

 – Помошник главен ревизор за ИПА компонента 4 (Развој на човечките ресурси) 
(октомври 2013 – декември 2020)
Одговорен за контрола на квалитетот на ревизорската работа и координација на 

активностите, подготвува Годишен ревизорски извештај и Годишно ревизорско мислење 
и одговорен за комуникација со Европската комисија. 

 – Советник на главниот ревизор за ревизија на програми финансирани од ЕУ и 
меѓународна соработка (декември 2020 - денес)

Обезбедува ефикасна и ефективна соработка, координација и комуникација во 
областа на ревизијата со институциите во Република Северна Македонија, земјите 
кориснички/потенцијални кориснички на европските фондови, Европската комисија и 
Европскиот суд на ревизори.

Во периодот февруари – јуни 2020 ангажиран е на Меѓународниот балкански 
универзитет на Економскиот факултет во Скопје.

 – Соработник на Факултетот за економски и административни науки при Меѓународен 
балкански универзитет, Скопје (февруари – јуни 2020)
Одговорен за организирање на настава на англиски јазик по предметот Ревизија – 

Auditing, спроведување на колоквиуми, завршен испит и оценување на студентите во 
летниот семестар 2019/2020 година.

Во периодот јуни 2014 – јуни 2019 год. е избран за насловен доцент во наставно-
научната област меѓународна економија на Економскиот факултет при Универзитетот 
„Гоце Делчев“ - Штип.

 – Насловен доцент во наставно-научната област меѓународна економија на 
Економскиот факултет при Универзитетот „Гоце Делчев“ - Штип
Одговорен за организирање на настава по предметите Осигурување од девизен ризик, 

Сметководство на трошоци, Девизен систем и девизно работење, Финансиски пазари 
и институции, Државно сметководство и сметководство на непрофитни организации, 
Социјална политика и пазар на труд на Европската Унија, спроведување на колоквиуми, 
завршен испит и оценување на студентите.

Кандидатот има одлични познавање на англиски, хрватски, бугарски, словенски, 
српски и делумно познавање на германски јазик, како и одлични познавања од 
компјутерската литература (Word, Excell, Power Point и останати апликации) верифицирани 
со бројни сертификати за работа со компјутери, комуникациски вештини.  

Кандидатот е искусен меѓународен консултант во областа на ревизија, евалуација и 
имплеметација на проекти финансирани од Европската Унија и има директно искуство 
како раководител на проекти, заменик-раководител и консултант/експерт за зајакнување 
на капацитетите на институциите за ревизија на ЕУ програми во Белград - Србија, 
Подгорица – Црна Гора, Тирана – Албанија, Тибилиси – Грузија и Анкара – Турција. Воедно, 
д-р Игњатов е редовен предавач на Институтот за финансии во Љубљана – Словенија во 
областа на јавните финансии, ревизијата на ЕУ проекти и ревизијата на успешност во 
работењето.

Кандидатот има посетувано голем број меѓународни и национални акредитирани 
обуки и ги има добиено следните сертификати: 
• Овластен државен ревизор – Државен завод за ревизија, Р. Македонија;
• Овластен сметководител – Институт на сметководители и овластени сметководители, 

Р. Македонија;
• Овластен судски вештак – Министерство  за правда, Р. Македонија;
• Сертифициран истражител за измами – Асоцијација на сертифицирани истражители, 

Вашингтон, САД;
• Сертифициран / овластен водечки надворешен ревизор за системи за управување со 

безбедноста на информациите (ISO / IEC 27001) -  Exemplar Global, Австралија;
• Сертифициран / овластен водечки надворешен ревизор за системи за управување со 

борба против корупција (ISO 37001) -  Exemplar Global, Австралија;
• Сертифициран / овластен водечки надворешен ревизор за системи за управување со 

квалитет (ISO 9001) -  Exemplar Global, Австралија;
• Сертифициран менаџмент консултант - Меѓународен совет за управување со 

консултантски институти – Цирих, Швајцарија;
• Овластен службеник за контрола на квалитет на политики за безбедност на 

информации.

Кандидатот е член на национални и меѓународни професионални здруженија, т.е. 
член е на:
• Институт за внатрешни ревизори (IIA), Република Северна Македонија и Република 

Бугарија;
• Институт за внатрешни ревизори во јавниот сектор (IIAPS), Република Србија;
• Здружение за консултантски услуги МЦА-2000, Република Северна Македонија;
• Специјален комитет за евалуации (во рамките на Здружението MCA-2000);
• Здружение на финансиски службеници на локалните самоуправи и јавните 

претпријатија, Република Северна Македонија;
• Институт за сметководители и овластени сметководители (ISOS), Република Северна 

Македонија;
• Здружение на овластени испитувачи на измама (ACFE), САД.

Општи законски услови кои треба да ги исполнува кандидатот за избор во звање 
насловен вонреден професор:

 – Има остварено просечен успех од најмалку 8,00 (осум) на студиите на прв и втор 
циклус за секој циклус посебно, односно има остварено просечен успех од најмалку 
8,00 (осум) на интегрираните студии од првиот циклус и вториот циллус 
(неприменлив критериум за кандидатот)
Кандидатот д-р Иван Игњатов е избран во насловно звање доцент на Економскиот 

факултет при УГД - Штип, врз основа на Конкурс за избор на еден наставник во насловно 
звање доцент за наставно-научната област меѓународна економија, објавен на 26.11.2013 
година, во кој момент според одредбите на важечкиот Закон за високо образование не се 
бара горенаведениот просек. 

Според член 166 од последниот ЗВО кој се однесува на Општите услови за избор  
во наставно-научни звања (на сила од мај 2018 година), ставот (2), алинеја 1. гласи: 
„Во наставно-научно звање вонреден професор, може да биде избрано лице кое: 1. има 
остварено просечен успех од најмалку 8,00 (осум) на студиите на прв и втор циклус за 
секој циклус посебно, односно има остварено просечен успех од најмалку 8,00 (осум) на 
интегрираните студии од првиот циклус и вториот циклус”.

Согласно со истиот член - 166, став 5 од ЗВО:  „На лицата кои имаат заснован работен 
однос како доцент, вонреден професор, асистент, асистент докторанд или помлад асистент 
на некој од универзитетите во Република Македонија во моментот на стапување во сила 
на овој закон нема да се применуваат одредбите од ставот (2) алинеја 1 и ставот (3) 
алинеја 1, при нивниот избор во исто или повисоко наставно-научно звање, без оглед на 
која високообразовна установа се врши новиот избор”. 

Ова понатаму значи дека за наведениот кандидат, кој во мај 2018 година (кога е 
донесен новиот ЗВО) веќе бил избран во насловно звање доцент на Економскиот факултет 
при УГД Штип, не е применлив критериумот за остварен просек, при неговиот избор во 
повисоко звање на истата институција на која веќе бил избран.

 – Има научен степен доктор на науки од научната област за која се избира
Кандидатот Иван Игњатов е доктор на економски науки, со одбранета докторска 

дисертација во јуни 2013 год. на Економски факултет при Европскиот универзитет во 
Скопје на тема „Развој на системот за ревизија и контрола за ефикасно користење на 
европските фондови во периодот 2007-2013 година“. 

 – Претходно да е избран во наставно-научно звање доцент
Д-р Иван Игњатов на 78. седница одржана на 3.6.2014 година, врз основа на Конкурс 

за избор на еден наставник во насловно звање доцент за наставно-научната област 
меѓународна економија, објавен на 26.11.2013 година, со Одлука бр. 1702-137/4 од страна 
на Наставно-научниот совет на Економскиот факултет при Универзитетот „Гоце Делчев“ 
– Штип, а врз основа на критериумите за избор согласно ЗВО кои важеле на денот на 
објавување на конкурсот, е избран во насловно звање доцент за наставно-научната област 
меѓународна економија. 

Имајќи го предвид научноистражувачкиот опус на кандидатот во делот на 
ревизијата во последните 5 години пред објавување на конкурсот за избор на еден 
наставник во насловно звање вонреден професор, како критериум за избор во соодветна 
област, Комисијата го предложи изборот на кандидатот во наставно-научната област 
сметководство, тргнувајќи од фактот што Фраскатиевата класификација ја содржи само 
оваа генерална област, која ја опфаќа и ревизијата на финансиките извештаи кои ги 
изготвува сметководството. 

Доколку се погледне научноистражувачкиот опус на кандидатот пред изборот во 
доцент може да се види дека кандидатот има доволно издадени трудови од областа и на 

меѓународната економија и на ревизијата (ставајќи акцент на ревизијата во меѓународен 
контекст), што и дало за право на претходната комисија да го избере кандидатот за 
насловен доцент во наставно-научната област меѓународна економија.

 – Има објавено најмалку пет рецензирани научни труда во референтна научна 
публикација согласно Законот за високото образование во последните пет години 
пред објавување на огласот за избор:
Согласно со Законот за високо образование, кандидатот д-р Иван Игњатов  има 

објавено повеќе научни трудови од соодветната научна област во референтни научни 
публикации кои се во целост наведени во доставениот список на трудови и приложени со 
копија од секој труд, а овде ги издвојуваме следниве трудови како позначајни:

Рб. Автор Наслов на трудот Референтна научна 
публикација Година и линк

1. Ivan Ignjatov Предизвици при 
пријавување на 
неправилности и случаи 
на измама во земјите 
кандидати за членство 
во ЕУ

Меѓународна 
конференција за 
превенција од 
измами, Атина, 
Грција. Здружение 
на сертицифирани 
истражители на 
измами во Грција, 
Association of 
Certified Fraud 
Examiners (ACFE) 

2020 http://
eprints.ugd.
edu.mk/id/

eprint/27105

2. Ivan Ignjatov Карактеристики, 
можности и предизвици 
за користење на 
европските фондови 
преку инструментот за 
претпристапна помош 
(ИПА)

 Македонско 
здружение 
за маркетинг 
„Маркетинг“ – 
Скопје. ISSN 1857-
9787

2019 http://
eprints.ugd.
edu.mk/id/

eprint/26703

3. Sofijanova, 
Elenica and Andronikov, 
Darko and 
Ignjatov, Ivan

 Planing for quality 
– organization and 
responsibillity for 
purchasing

Journal of Economics, 
4 (2). pp. 54-61. ISSN 
1857-9973

2019
http://eprints.

ugd.edu.
mk/22595/

4. Ivan Ignjatov Важноста на 
постоењето на 
соодветна ревизорска 
функција како 
предуслов за ефикасно 
и ефективно 
искористување на ЕУ 
фондовите

Меѓународна 
конференција 
„Future challenges of 
the Internal Audit - 
Идните предизвици 
на внатрешната 
ревизија“, Институт 
на овластени 
внатрешни ревизори 
на Македонија.

2018   
http://eprints.

ugd.edu.mk/id/
eprint/27165



Број 274, април 2021

125

5. Ivan Ignjatov Појавата на 
неправилности и можна 
измама и превентивни 
мерки

Втора меѓународна 
научна и стручна 
конференција - 
Општествени, 
економски, правни, 
безбедносни 
и социјални 
детерминанти 
за развој на 
корпоративната 
безбедност 
во Република 
Македонија, регионот 
и пошироко. 
Асоцијација за 
корпоративна 
безбедност - ISSN 
COBISS.MK-ID 
102934026 ISBN 978-
608-65953-4-0 CIP 
355.45(082)

2016
http://eprints.

ugd.edu.mk/id/
eprint/26699

6. Ivan Ignjatov Брзиот технолошки 
развој и ревизијата на 
можните измами

Македонско 
меѓународно 
здружение за 
маркетинг. ISSN 
1857-9787

2015  
http://eprints.

ugd.edu.mk/id/
eprint/26702

7. Ivan Ignjatov Улогата на 
внатрешната ревизија 
како алатка на врвното 
раководство

 Mеѓународна 
научна и стручна 
конференција 
Asocijacija za 
korporativna 
bezbednost. ISSN CIP 
3(062) ISBN 978-608-
65953-0-2 COBISS.
MK-ID 100887562 

2015 
http://eprints.

ugd.edu.mk/id/
eprint/26704

 – Има способност за изведувањето на високообразовна дејност:

Наставно образовна и научноистражувачка дејност
Во периодот 2014-2019 год., д-р Игњатов беше вработен како доцент на Економскиот 

факултет при УГД „Гоце Делчев“ - Штип и организираше и одржуваше предавања, 
вежби, колоквиуми и завршни испити за предметите: Осигурување од девизен ризик, 
Сметководство на трошоци, Девизен систем и девизно работење, Финансиски пазари 
и институции, Државно сметководство и сметководство на непрофитни организации, 
Социјална политика и пазар на труд на Европската Унија.

Во 2020 година, кандидатот бил ангажиран како соработник на Факултетот за 
економски и административни науки при Меѓународен балкански универзитет, Скопје, 
одговорен за организирање на настава на англиски јазик по предметот Ревизија – Auditing, 
спроведување на колоквиуми, завршен испит и оценување на студентите во летниот 
семестар 2019/2020 година. 

Кандидатот има големо меѓународно искуство како предавач на меѓународни 
конференции во земјава и во странство, како и во Центарот за финансии во Љубљана, 
Словенија на тема  - ревизија на ИПА прокети и ревизија на успешност.

Научноистражувачката дејност на кандидатот д-р Иван Игњатов може да се 
оцени преку бројните научноистражувачки трудови издадени во референтни научни 
публикации и во зборници од научни конференции одржани во земјава и во странство.

Во продолжение следи листа на научноистражувачките трудови на кандидатот 
класифицирани според припадноста во референтни научни публикации, трудови 
презентирани на домашни и меѓународни научни собири и трудови издадени во стручни 
(научно популарни списанија), согласно со критериумите дефинирани во Законот за 
високо образование:

I. Научни трудови објавени во референтни научни публикации
1. Ignjatov, Ivan  (2019)  Карактеристики, можности и предизвици за користење 

на европските фондови преку инструментот за претпристапна помош 
(ИПА). Македонско здружение за маркетинг „Маркетинг“ – Скопје. ISSN 1857-9787

2. Ignjatov, Ivan (2018) Важноста на постоењето на соодветна ревизорска функција како 
предуслов за ефикасно и ефективно искористување на ЕУ фондовите. In: Институт на 
овластени внатрешни ревизори на Македонија - Меѓународна конференција „Future 
challenges of the Internal Audit - Идните предизвици на внатрешната ревизија“. 

3. Sofijanova, Elenica and Andronikov, Darko and Ignjatov, Ivan (2019) Planing for quality – 
organization and responsibillity for purchasing. Journal of Economics, 4 (2). pp. 54-61. ISSN 
1857-9973

4. Ignjatov, Ivan  (2016)  Појавата на неправилности и можна измама и превентивни 
мерки.  Асоцијација за корпоративна безбедност - Втора меѓународна научна и 
стручна конференција - Општествени, економски, правни, безбедносни и социјални 
детерминанти за развој на корпоративната безбедност во Република Македонија, 
регионот и пошироко. ISSN COBISS.MK-ID 102934026 ISBN 978-608-65953-4-0 CIP 
355.45(082)

5. Kocevski, Dean  and  Ignjatov, Ivan  (2015)  Влијанието на брзиот технолошки развој 
во современи меѓународно економски односи.  Македонско здружение за маркетинг 
„Маркетинг“ – Скопје. ISSN 1857-9787

6. Ignjatov, Ivan  (2015)  Брзиот технолошки развој и ревизијата на можните 
измами. Македонско меѓународно здружение за маркетинг. ISSN 1857-9787

7. Ignjatov, Ivan  (2015)  Улогата на внатрешната ревизија како алатка на врвното 
раководство.  Asocijacija za korporativna bezbednost. ISSN CIP 3(062) ISBN 978-608-
65953-0-2 COBISS.MK-ID 100887562.

II. Научни трудови презентирани на меѓународни и домашни научни собири
8. Ignjatov, Ivan  (2020)  Обезбедување на соодветни ревизорски докази.  In: Институт 

на овластени внатрешни ревизори на Македонија „Обезбедување на соодветни 
ревизорски докази“. 

9. Ignjatov, Ivan (2020) Challenges in reporting irregularities and cases of fraud. In: Association 
of Certified Fraud Examiners - Меѓународна конференција за борба против измами - 
Anti Fraud Tech Fair, 15-21 Nov 2020, Athens, Greece (virtual conference). 

10. 
11. Ignjatov, Ivan  (2018)  Управување, менаџмент на ризици и контролни процеси.  In: 

Институт на овластени внатрешни ревизори на Македонија „Управување, менаџмент 
на ризици и контролни процеси”. 

12. Ignjatov, Ivan (2018) Одвраќање на измами и одговор кон инциденти. In: Институт на 
овластени внатрешни ревизори на Македонија „Одвраќање на измами и одговор кон 
инциденти”. 

13. Ignjatov, Ivan (2019) Financing and accounting of IPA projects, Center for Excellence in 
Finance (CEF), Ljubljana, Slovenia.

14. Ignjatov, Ivan (2016) Audit of IPA Projects, Center for Excellence in Finance (CEF), Ljubljana, 
Slovenia.

15. Ignjatov, Ivan (2015) Performance auditing, Center for Excellence in Finance (CEF), 
Ljubljana, Slovenia.

16. Ignjatov, Ivan (2015) “Make a difference – Become a creative EU Leader of Change”, Ss. Cyril 
and Methodius University in Skopje, Faculty of Economics, Skopje.

III. Научни трудови објавени во стручни (научнопопуларни списанија)
17. Ignjatov, Ivan  (2020)  Предизвици при обезбедување на соодветен ревизорски 

доказ.  Билтен на Здружение на финасиски работници на локалната самоуправа и 
јавните претпријатија - Велес. ISSN 1857 – 8837

18. Ignjatov, Ivan (2020) Ревизија на програми финансирани од Европската Унија кои се 
имплементираат децентрализирано во Република Северна Македонија.  Билтен на 
Здружение на финасиски работници на локалната самоуправа и јавните претпријатија 
– Велес. ISSN 1857 – 8837

19. Ignjatov, Ivan (2020) Важноста на спроведување ревизии за осигурување на квалитет 
на ревизорските активности.  Билтен на Здружение на финасиски работници на 
локалната самоуправа и јавните претпријатија - Велес. ISSN 1857 – 8837.

IV. Учество во проекти
Како истакнат експерт во областа на финансиите, сметководството и ревизијата, д-р 

Иван Игњатов има учествувано во бројни меѓународни проекти и тоа:
20. Project “Support to the Albanian system for indirect management with the beneficiary 

country (IMBC)”, Albania, 2020, Ivan Ignjatov - Team Leader / Key Expert in Internal 
Control, Irregularities and Anti-Fraud;

21. Project “Compliance Assessment in respect to entrustment with budget implementation 
tasks for Ministry of labor and Social Welfare in Podgorica in line with IPA II”, Montenegro, 
2016, Ivan Ignjatov - Senior Expert;

22. Project “Strengthening the Capacity of the Central Financing and Contracting Unit (CFCU) 
for the Efficient Implementation of EU Funds – Europe”, Albania,                     2016, Ivan 
Ignjatov - Senior Non Key Expert;

23. Project EC Project ”Support to the Capacity Building of the Audit Authority in the Republic 
of Serbia”, Serbia, 2016, Ivan Ignjatov - Deputy Team Leader - Public Sector Audit Specialist 
and Trainer.

V. Докторска дисертација и магистерски труд
24. Ignjatov, Ivan (2013) Развој на системот за ревизија и контрола за ефикасно 

искористување на Европските фондови во периодот 2007- 2013, PhD thesis, Европски 
Универзитет, Економски факултет, Скопје.

25. Ignjatov, Ivan (2010)  Креирање на производ за настап на странските пазари, M.Sc 
thesis, Европски Универзитет , Економски факултет, Скопје.

VI. Член на универзитетски или владини тела
26. Член во работна група за информациона сигурност на ИПА, формирана од 

Министерот за финансии, 2019.
27. Член на работна група при Влада на РМ за Годишни извештаи за ревизорска активност 

и гогишни ревизорски мислења за 2019 година согласно со ИПА II на Ревизорското 
тело за ревизија на инструментот за претпристапна помош, 2019.

28. Член на работна група при Влада на РМ за Годишни извештаи за ревизорска активност 
и гогишни ревизорски мислења за 2019 година согласно со ИПА II на Ревизорското 
тело за ревизија на инструментот за претпристапна помош, 2019.

VII. Член на институтски орган, комисија
29.  Координатор на работна група за ажурирање на ИТ стратегија на Ревизорско тело за 

ревизија на ИПА, 2015.
30.  Член на работна група за учество во изработка на функионална анализа на 

Ревизорското тело, 2019.
31. Член на комисија за набавка на материјали во ревизорско тело за ИПА, 2020.
32. Член на комисија за набавка на опрема во ревизорско тело за ИПА, 2020.
33. Член на комисија за додеување на договор во Ревиорското тело за ИПА, 2020.

 – Има остварено минимум поени кои се однесуваат на целокупната актива на 
лицето: (НО)=30; (НИ)=38; (САОР)=7 или вкупно 75 поени:
Кандидатот д-р Иван Игњатов во изборниот период има остварено вкупно 188 

поени, од кои 30 од наставно образовна дејност,  87 од научноистражувачка дејност и 71 
од стручно-апликативна и организациско-развојна дејност.

VIII. Кратка евалуација на дел од трудовите

1. Карактеристики, можности и предизвици за користење на европските  
фондови преку инструментот за претпристапна помош (ИПА)
Во трудот авторот ги истражува карактеристиките на помошта која се добива од страна 

на Европската Унија преку инструментот за претпристапна помош, како и можностите 
и предизвиците со кои се соочуваат корисниците. Системот за ревизија и контрола на 
национално ниво се состои од воспоставување на соодветен контролен механизам во 
земјата корисник на европските фондови со цел наменско и законско искористување на 
средставата од Европската Унија, како и верификација на ефективното функционирање 
на воспоставениот систем за менаџмент и контрола и веродостојност на финансиските 
информации кои се доставуваат до Европската комисија. Имајќи ја предвид комплексноста 
на правилата и процедурите за користење на Европските фондови во периодот 2007 - 2013, 
кои се имплеметирани во регулативите на Советот на Европа и Европската комисија, како 
и ратификуваните спогодби со земјите кориснички, со овој труд се настојува подедално 
да се објасни суштината на процесот, значењето и улогата на сите структури и тела кои се 
вклучени во системот на имплементација и следењето на резултатите од искористеноста 
на фондовите, како и потребата од воспоставување на соодветен систем за ревизија и 
контрола на имплементацијата и користењето на европските фондови во периодот 2007 – 
2013, што ќе претставува база за понатамошно усвршување на контролниот механизам за 
програмирачкиот период 2014 – 2020 година.
2. Важноста на постоењето на соодветна ревизорска функција како предуслов за 

ефикасно и ефективно искористување на ЕУ фондовите
Авторот ја објаснува важноста на ревизијата и ревизорската функција како основен 

предуслов за правилно, законско и наменско искористување на европските фондови преку 
инструментот за претпристапна помош. Воедно на експлицитен начин се прикажани 
разликите и сличностите помеѓу системите за управување и контрола со ЕУ фондовите во 
првиот програмски период 2007 - 2013 познат како ИПА 1 и вториот програмски период 
2014 - 2020, познат како ИПА 2. Ревизијата е потребно да се воспостави на национално 
ниво во земјата корисник, но воедно е потребно да се востпостави и соодветна соработка 
со генералните директорати во Брисел со цел навремено известување за искористеноста 
на ИПА фондовите. Ревизорскиот пристап и методологијата за ревизија која е во 
согласност со меѓународните ревизорски стандарди, дополнета со соодветни правилници 
и упатства од Европската комисија се детално прикажани и образложени. Навременото 
планирање и спроведување на системските ревизии, ревизиите на операции/проекти и 
соодветното следење на ревизорските препораки се дел од заклучоците за подобрување 
на ефикасноста во ревизиите.
4. Појавата на неправилности и можна измама и превентивни мерки

Во трудот се истражуваат случаите на неправилоности и можни измами при користење 
на средствата, како и превентивни мерки кои е потребно да се имплементираат како 
заштитен механизам за превенција и спречување на ваквите појави во иднина. Сложеноста 
на операциите и процесите претставува ризичен фактор за запазување на квалитетот во 
работењето, но што е поважно, се јавува можност за зголемување на неправилностите и 
појава на случаите на можни измами. Измама претставува криминална активност, која 
се организира и спроведува со намера и од која се добива одредена финансиска корист. 
Влијанието на измамата во функционирањето на деловните субјекти е значително. Тоа 
може да го наруши нивното функционирање од аспект на бизнис континуитет, намалување 
на квалитетот и ефикасноста на услугите, како и да претставува закана за целокупната 

финансиска стабилност. Со цел превенција и заштита од можните измами во работењето, 
потребно е воведување на соодветен систем на интерни контроли кој ќе биде активен, 
буден и ефикасен во справувањето со ризикот од можна измама. 
6. Брзиот технолошки развој и ревизијата на можните измами

Во овој труд се истражува брзиот технолошки развој и потребата од глобализација 
на пазарите, што придонесува до појава на се почести случаеви на можни измами од 
страна на деловните субјекти кои настапуваат на меѓународните пазари. Како резултат 
на големиот број на измами кои се направени, се губат големи монетарни износи во 
сите видови на бизнис. Притоа, редовно се спроведуваат истражувања кои се направени 
во обид да се процени вистинскиот обем и трошокот на измамата за бизнисот и 
општеството. Измама претставува прибавување неоправдани или незаконски финансиски 
корисности, проследено со намерно погрешно, т.е. неточно прикажување на податоците 
или изоставување, односно необјавување на точните податоци во сметководствената 
евиденција на претпријатието или во финансиските извештаи. Грешка е ненамерно 
погрешно прикажување или неискажување на податоци или износи во сметководството 
на претпријатието или во финансиските извештаи. Големите грешки ги коригира обично 
самиот клиент кај кого се спроведува ревизијата, кога тие ќе се утврдат, а во случај кога 
откриената материјална грешка не се исправа, тогаш таа станува неправилност или 
ненамерната постапка се претвора во намерна. Од горенаведеното можеме да заклучиме 
дека секоја измама е грешка, но не секоја грешка е измама. Ревизијата на можните измами 
е од големо значење како превентивен и корективен фактор кој ги заштитува интересите 
на деловните субјекти од појавата на големи нерегуларности и можни измами при 
работењето. 
7. Улогата на внатрешната ревизија како алатка на врвното раководство

Во трудот се укажува на важноста која ја има внатрешната ревизија, како директна 
алатка на врвното раководство и извор на податоци при носењето на деловните одлуки. 
Целта на внатрешната ревизија е да обезбеди дополнително уверување на Владата, 
ресорниот министер, раководителот и раководството на субјектот од јавниот сектор дека 
спроведувањето на механизмите за управување и контрола е соодветно, економично и 
усогласено со општоприфатените стандарди и националното законодавство. Согласно 
со стандардите, внатрешната ревизија претставува независна проценка за мерење 
и оценување на ефикасноста на воспоставениот систем на внатрешна контрола кај 
деловниот субјект. Внатрешната ревизија ја има клучната функција на известување на 
повисокото раководство за функционирањето на системите за управување и контрола, 
дава соодветни препораки за начините за подобрување. Внатрешната ревизија му 
обезбедува на раководителот на субјектот можност за анализи, препораки, совети и 
информации за прегледаните активности. Ревизорското мислење/заклучок ја потврдува 
веродостојноста на финансиските извештаи, како и ефективното функционирање на 
воспоставениот систем за управување и контрола. Внатрешната ревизија треба да се 
спроведува во сите организациони единици и на сите нивоа на субјектот и ги опфаќа сите 
средства на деловниот субјект. 
8. Обезбедување на соодветни ревизорски докази

Авторот укажува на потребата од обезбедување на соодветни ревизорски докази, како 
основен предуслов за квалитетно спроведување на ревизијата, т.е. поткрепа за напишаните 
состојби, наоди и препораки во самиот ревизорски извештај и директна поткрепа на 
даденото ревизорско мислење. При планирањето и спроведувањето на ревизијата, 
најнапред е потребно да се идентификуваат и проучат можните извори на податоци кои 
би се користеле како ревизорски доказ. Обезбедувањето на соодветни ревизорски докази 
е потребно да се врши во согласност со стандардите за ревизија, законската регулатива и 
различните карактеристики на информации кои би се користеле како ревизорски доказ. 
Авторот укажува на разновидните постапки и техники за обезбедување на соодветен 
ревизорски доказ, со цел зголемување на ефикасноста на работењето кај деловните 
субјекти. Од особена важност е соодветното архивирање и чување на податоците, со цел 
обезбедување на соодветна ревизорска трага за спроведената ревизија, но и можноста да 

се користат како алатка за едукација на ревизорите во иднина кои би се соочиле со исти 
или слични предизвици во процесот на ревизијата.
9. Challenges in reporting irregularities and cases of fraud

Авторот ги истражува предизвиците со кои се соочуваат ревизорите и истражителите 
на измами во процесот на известување за одредени настанати нерегуларности или 
случаи на можни измами во земјите кандидати за членство во Европската Унија. На јасен 
начин е прикажана анализата на бројот на нерегуларности и финансиските алокации во 
Македонија, Албанија, Србија, Црна Гора и Турција. Од голема важност е временската 
рамка – реакцијата и пријавувањето на воочените нерегуларности и измами во системот 
за следење на нерегуларности. Авторот детално го претставува системот за пријавување 
на нерегуларности АФИС, како и ИМС системот. Во системот за пријавување на 
нерегуларности и измами потребно е да се дефинираат соодветни функции согласно 
кои се добиваат и одредени права и привилегии за влез и менаџирање на податоците 
кои се внесени во системот. Контролните механизми и континуираниот мониторинг 
се главните алатки кои треба да се користат во процесот на пријавување и следење на 
нерегуларностите. Воедно авторот укажува на предизвиците во иднина за кои е потребно 
сите земји да се подготват со цел правилно и навремено да одговорат на идните состојби 
на нерегуларности и можни измами.
10. Управување, менаџмент на ризици и контролни процеси

Авторот укажува на важноста од доброто корпоративно управување, менаџментот 
со ризици и ефективноста на интерните контроли, кои имаат клучна улога за успешно 
остварување на деловните цели на организацијата. Функционалниот систем на интерни 
контроли придонесува за заштита на вредностите и средствата на организацијата. 
Внатрешната ревизија во својата срцевина го има стандардот IIA 2100 Природа на 
работата со кој во својата тековна активност мора да врши проценка и да придонесува 
за подобрување на организациското управување, менаџмент со ризици и контролни 
процеси, преку примена на систематски и дисциплиниран пристап базиран на ризици. 
Авторот обезбедува практичен увид и остручување со сеопфатни и иновативни практики 
за интеграција на корпоративното управување и цели со менаџментот на ризици; 
препознавање на типови и категории на ризици преку дефинирање на веројатност и 
влијание; идентификација на функционалноста на менаџментот со ризици; комуникација 
на резултати од спроведена проценка на ризици со различни стејкхолдери; проверка 
на ефективноста на интерните контроли преку тестирање (набљудување, проверка на 
документи, ре-евалуација, следење, позитивна конфирмација) и развој на функционален 
систем на интерни контроли со сеопфатен менаџмент на ризици. 
11. Одвраќање на измами и одговор кон инциденти

Во различни сектори на една организација, може да постојат различни видови на 
ризици од измама. Најголем дел од организациите прават грешка што реагираат пасивно 
и корективно кон ризикот од измама, кога е веќе предоцна. Од суштинско значење за 
превенција и детекција на измама е стручноста на вработените да можат да препознаат 
измама и неетичко однесување на колега, и истовремено да бидат подготвени да ги 
пријавуваат таквите појави и настани навремено и на вистинското место. Авторот 
укажува на најновите трендови и модели „data monitoring / analyses“ и „surprise audits“ 
кои влијаеле на редукција на измамите за побрза детекција (54%) и намалена штета (51%). 
Преку изградената свест за измама, ризиците, превенцијата и детекција, вработените 
ќе научат да ја ценат важноста за идентификација и навремено препознавање на “red 
flags” од измама. На тој начин организациите ќе го подобрат сопствениот капацитет за 
адекватен одговор кон измамите и останатите евентуални злоупотреби. Измама може да 
се случи на многу начини. Авторот објаснува како се применуваат различни техники на 
собирање докази кои се практично корисни за откривање на измама, како и основите на 
форензичката истрага и како таа може да се користи при детекција на измама, нарушување 
на доверба и проневера на пари. 

16. Предизвици при обезбедување на соодветен ревизорски доказ
Во трудот се истражуваат предизвиците со кои се соочуваат ревизорите во процесот 

на обезбедување на соодветни ревизорски докази. Согласно со ИССАИ 1500 (Ревизорски 
докази) се наведува дека ревизорот дизајнира и извршува ревизорски процедури кои 
се соодветни на околностите за целите на добивање на доволно соодветни ревизорски 
докази. Во ИССАИ 1330 се наведува дека „доколку ревизорот не добил доволно соодветни 
ревизорски докази за материјално тврдење во финансиски извештај, тој ќе се обиде да 
добие натамошни ревизорски докази. Ако ревизорот не е во состојба да добие доволно 
соодветни ревизорски докази, тој ќе изрази квалификувано мислење или ќе се откаже 
од мислење за финансиските извештаи”. Соодветноста на ревизорскиот доказ е поврзана 
со неговата значајност и сигурност. За да биде соодветен, ревизорскиот доказ мора да 
биде релевантен за да може ревизорот на него да го втемели ревизорското мислење за 
финансиските извештаи. Ревизорските докази за потребите на ревизијата потребно е да ги 
содржат следниве четири карактеристики: релевантност, непристрасност, објективност, 
убедливост. 
17. Ревизија на програми финансирани од Европската Унија кои се имплементираат 

децентрализирано во Република Северна Македонија
Во трудот е прикажан пристапот за ревизија на помошта која ја добиваат земјите 

кориснички на Европските фондови, кои се имплементираат децентрализирано во 
нашата држава. Ревизијата на средствата од европските фондови ја вршат ревизорските 
тела формирани од страна на Владата во земјите корисници. Од 2007 година Европската 
комисија помошта на земјите кандидати и потенцијални кандидати за членство во Унијата 
ја насочува преку новиот инструмент за претпристапна помош – ИПА. Преку Европските 
фондови – ИПА, Европската Комисија ја насочува помошта во програмскиот период 2007 
- 2013 (познат како ИПА 1), и во вториот програмски период 2014 - 2020 (познат како ИПА 
2). Европската комисија во соработка со земјите кориснички на ИПА средствата е во фаза 
на програмирање и подготовка на административните капацитети за користење на ИПА 
помошта и во наредниот период 2021-2027 (ИПА 3.) Со цел правилно имплементирање 
на средствата кои што Европската комисија ја дава на земјите кориснички, секоја 
земја корисник склучува рамковна спогодба во која се имплементирани правилата за 
воспоставување на соодветен систем за имплементирање, управување и контрола на 
Европските фондови. Ревизијата на средствата од Европските фондови се врши на 2 (две) 
нивоа, и тоа: ревизија на користењето од страна на ревизори од соодветни генерални 
директорати при Европската комисија со седиште во Брисел и ревизија на користењето на 
средствата од страна на националните ревизорски тела формирани во државата корисник 
на Европските фондови. 
18. Важноста на спроведување ревизии за осигурување на квалитет на ревизорските 

активности
Во овој труд на експлицитен начин е прикажана важноста на спроведувањето 

на ревизии за осигурување на квалитет на ревизорските активности, во сите фази од 
ревизијата, со цел подобрување на методолошкиот пристап на ревизорите и намалување на 
ризикот од одредени неправилности при спроведувањето на ревизиите. При спроведување 
на осигурувањето на квалитетот на извршените ревизии од особена важност е изборот 
на лицата кои ќе ја спроведат проверката. Подобрувањето на квалитетот на ревизијата 
бара системски пристап од сите ревизори. Поединечните напори од страна на поединци 
и индивидуални тимови за ревизија не се доволни и не би функционирале. Не постојат 
брзи решенија кога квалитетот на ревизијата е во прашање. Осигурувањето на високи 
нивоа на квалитет во работата во рамки на една ревизорска организација вклучува 
последователни детални чекори што мора да се преземат во одреден временски период. 
Преку спроведувањето на активности за осигурувањето на квалитетот на извршените 
ревизии директно се влијае за долгорочно подобрување на ревизорската работа и 
продуцирање на подобри ревизорски извештаи.

19. Проект “Support to the Albanian system for indirect management with the beneficiary 
country (IMBC)”
Проектот е насочен кон обезбедување и ефективно и ефикасно користење на 

финансиската помош од ЕУ од страна на Албанија, т.е. зајакнување на капацитетот на 
релевантните тела за спроведување на последователни ИПА-програми (а до одреден 
степен и ИПАРД) под децентрализиран / индиректен режим на управување, во согласност 
со релевантните правила и регулативи на ЕУ. Д-р Иван Игњатов во улога на раководител 
на проектниот тим - Експерт за внатрешна контрола, неправилности и борба против 
измама бил одговорен за севкупно управување и спроведување на проектот, вклучително 
и логистички прашања, координација со другите експерти и врска со договорниот орган 
и корисниците; да се   обезбедат консултации, совети, насоки и поддршка на институциите 
кориснички; да се   надгледуваат другите експерти и да се обезбеди навремена испорака и 
контрола на квалитетот на сите резултати. 
20. Проект “Compliance Assessment in respect to entrustment with budget implementation 

tasks for Ministry of labor and Social Welfare in Podgorica in line with IPA II”
Главна цел на проектот е проценка на усогласеност во однос на доверување со задачите 

за спроведување на буџетот за Министерството за труд и социјална работа во Подгорица 
во согласност со ИПА II регулативата. Ангажманот на д-р Игњатов бил како експерт да 
спроведе евалуација и проценка на усогласеноста на ИПА структурата во Министерството 
за труд и социјална работа и подготвеноста за правилна имплементација на ИПА 
фондовите. Посебно внимание било насочено кон имплементацијата на ревизорските 
наоди од ревизорите од Европската комисија и од националното ревизорско тело за 
ИПА, со цел зајакнување на капацитетите на националната ИПА структура. За време 
на проектот извршена е детална  проценка на усогласеност во согласност со INTOSAI 
стандардите во однос на доверување со задачите за имплементација на ИПА средствата 
во Министерството за труд и социјална заштита.
21. Проект “Strengthening the capacity of the Central Financing and Contracting Unit 

(CFCU) for the efficient implementation of EU funds“
Проектот е насочен кон зајакнување на капацитетите на Секторот за финансирање 

и склучување на договори за ефикасна имплементација на ЕУ фондовите. Д-р Игњатов 
како експерт во областа бил одговорен за спроведување на обука за ревизорите во 
институцијата за ревизија на фондовите на ЕУ и единиците за внатрешна ревизија во 
Албанија во согласност со рамката за внатрешна контрола (COSO) и ISSAI. Подетално д-р 
Игњатов бил одговорен за организирање на обука за правилно разбирање на деловните 
процеси на ЕУ / ИПА и контролните структури во сите релевантни тела за ревизија за 
ИПА I и ИПА II; промовирање на заедничко разбирање за ревизијата и ревизорските 
пристапи при ревизијата на фондовите на ЕУ / ИПА; промовирање на координација на 
ревизорската работа што се спроведува во структурите на ЕУ / ИПА од институцијата 
за ревизија и од единиците за внатрешна ревизија, особено во врска со неправилноста и 
можните случаи на измама; промовирање на координиран ревизорски пристап во однос 
на ревизорските алатки и методологијата што се користат при ревизијата на фондовите на 
ЕУ / ИПА со спецификите на ИПА I и ИПА II; развивањето на професионални ревизорски 
вештини и пристапи во врска со Рамката за внатрешна контрола (COSO).
22. Проект ”Support to the Capacity Building of the Audit Authority in the Republic of 

Serbia”
Проектот е насочен кон зајакнување на капацитетите на ревизорската институција за 

ревизија на ЕУ ффондовите во Србија, преку организирање обуки и ревизија на проценка 
на јавните трошоци и финансиска отчетност во согласност со спецификите на ИПА I и 
ИПА II и стандардите на ИНТОСАИ. Главната одговорност на д-р Игњатов во проектот 
била да се изврши финализирање на стратегијата за развој на ревизорската институција, 
да се изготви преглед и ажурирање на анализа на потребите за обука, план за обука, да 
се провери извештајот за  напредокот од Европската комисија и коментарите на СИГМА, 
напредокот во однос на наодите за верификација на ревизијата, да се направи евалуација 
и проценка во кои области е потребно итно зајакнување на капацитетите, помош при 

подготовка на разни меморандуми, анализата на работното оптоварување, ажурирање 
на прирачниците и процедурите на ИПА во согласност со спецификите на ИПА II за 
неправилности и измами, подготовка на постапки за „ревизорска трага“ за неправилности 
и измами. Воедно се организирале обуки за планирање на ревизијата ИПА I и ИПА II, 
изготвување планови за ревизија; ревизии на системите, како и специфични обуки 
прилагодени за спецификите на различните компоненти на ИПА, проценка на ризик и 
земање примероци преку ревизорскиот процес, изработка на стратегија / ревизорски 
чекори за ревизорите при вршење ревизија на операции / проекти (инфраструктурни 
работи, набавки и проекти за човечки ресурси) според ИПА и известување и  за изработка 
на потребната ревизорска трага / ревизорски чекори и прирачник / постапки за ревизија 
на ИПА фондовите.

Стручно-апликативна и организациско-развојна дејност

Кандидатот д-р Иван Игњатов, покрај реализираните наставно-образовни и 
научноистражувачки активности, има забележителни остварувања во стручно-
апликативната и организациско-развојната дејност. 

Во делот на стручно-апликативната дејност на кандидатот значајни се и неговите 
стручни унапредувања, потврдени со поседување на:

 – Сертификат за овластен државен ревизор, издаден од Државен завод за ревизија, Р. 
Македонија;

 – Сертификат за овластен сметководител, издаден од Институт на сметководители и 
овластени сметководители, Р. Македонија;

 – Сертификат за овластен судски вештак, издаден од Министерство  за Правда, Р. 
Македонија;

 – Сертификат за сертифициран истражител за измами, издаден од Меѓународната 
асоцијација на сертифицирани истражители, Вашингтон, САД;

 – Сертификат за сертифициран водечки надворешен ревизор за системи за 
управување со безбедноста на информациите (ISO / IEC 27001), издаден од Mobes 
Quality -  Exemplar Global, Австралија;

 – Сертификат за сертифициран водечки надворешен ревизор за системи за 
управување со борба против корупција (ISO 37001) издаден од Mobes Quality -  
Exemplar Global, Австралија;

 – Сертификат за сертифициран водечки надворешен ревизор за системи за 
управување со квалитет (ISO 9001) издаден од Mobes Quality -  Exemplar Global, 
Австралија;

 – Сертификат за сертифициран менаџмент консултант, издаден од МКА 2000, 
членка на Меѓународен совет за управување со консултантски институти – Цирих, 
Швајцарија;

 – Сертификат за обучувач на обучувачи за борба против корупцијата и конфликт 
на интереси, Проект на Државна комисија за спречување на корупција и Германска 
федерална канцеларија за администрација;

 – Сертификат за обучувач за обучувачи за финансиско управување и контрола, 
Центар за управување со финансии, Љубљана, Словенија.
Кандидатот има објавено трудови во стручни и научно-популарни списанија, 

зборници, има учество на конференции со презентации и учество во проекти (наведени 
во текстот погоре).

ЗАКЛУЧОК И ПРЕДЛОГ

      Врз основа на претходно изнесените биографски податоци и елаборираните 
информации за наставно образовната, научноистражувачката, стручно-апликативната 
и организациско-развојната дејност на пријавениот кандидат за избор на наставник во 
насловно звање насловен вонреден професор за наставно-научната област сметководство, 
на Економскиот факултет при Универзитетот „Гоце Делчев“ во Штип, Комисијата со 
задоволство констатира дека доцент д-р Иван Игњатов во целост ги исполнува барањата 
во конкурсот, согласно со Законот за високо образование и Правилникот за единствените 
критериуми за избор во наставни, наставно-научни, наставно-стручни и соработнички 
звања на Универзитетот „Гоце Делчев“ во Штип.

Оценувајќи ги постигнатите резултати во текот на образованието и досегашното 
работно искуство на кандидатот, Комисијата го констатира следново: 
1. Кандидатот доц. д-р Иван Игњатов има одбрането докторска дисертација од областа 

на сметководството и ревизијата, која соодветствува на областа за која е распишан 
конкурсот за избор на наставник во насловно звање насловен вонреден професор; 

2. Од листата на објавени научноистражувачки и стручни трудови и нивната содржина, 
Комисијата утврди дека кандидатот доц. д-р Иван Игњатов има објавено голем 
број трудови од областа на сметководството и ревизијата, во референтни научни 
публикации, домашни и меѓународни научни списанија, како и учество на бројни 
домашни и меѓународни конференции; 

3. Преку досегашната работа и искуство на високообразовна институција, во областа 
на сметководството и ревизијата, кандидатот доц. д-р Иван Игњатов се издвојува 
и според стекнатото наставно искуство. Имено, кандидатот се истакнал со плодна 
педагошка активност, прикажувајќи висок корпус на знаење и стручност како  доцент, 
на повеќе предмети што ги изведувал на Економскиот факултет при Универзитетот 
„Гоце Делчев“ - Штип во изминатиот период. 

4. Навистина богатата стручно-апликативна и организациско-развојна надоградба 
на кандидатот, докажана со приложените сертификати за стекнати квалификации 
од областа на сметководството и ревизијата, несомнено покажуваат дека се 
работи за кандидат кој може да даде посебен придонес, како во унапредување на 
сметководствената и ревизорска професија, така и во пренос на стекнатите практични 
познавања на студентите.
Врз основа на наставно-образовната, научноистражувачката, стручно- апликативната 

и севкупната активност во периодот од избор во доцент до денес, Комисијата го верификува 
научниот и стручен развој на кандидатот доц. д-р Иван Игњатов преку остварени вкупно 
188 поени (НО 30 + НИСУ 87+САОР 71).

Затоа, Комисијата му предлага на Наставно-научниот совет на Економскиот 
факултет при Универзитетот „Гоце Делчев“ од Штип да го избере доц. д-р Иван 
Игњатов во насловно звање насловен вонреден професор во наставно-научната област 
сметководство.

РЕЦЕНЗЕНТСКА КОМИСИЈА

Д-р Оливера Ѓорѓиева-Трајковска, 
редовен професор, претседател, с.р.
Д-р Благица Колева, 
вонреден професор, член, с.р.
Д-р Ристе Темјановски, 
редовен професор, член, с.р.

ТАБЕЛА НА АКТИВНОСТИ КОИ СЕ БОДИРААТ ПРИ ИЗБОР ВО ЗВАЊЕ
(Д-р Иван Игњатов)

